Bæjarstjórn Hveragerðisbæjar

Fundargerð 381. fundar


Ár 2008, fimmtudaginn 9. október kl: 17:00 kom bæjarstjórn Hveragerðis saman til fundar á skrifstofu bæjarins Sunnumörk 2, Hveragerði. 

Fundinn sátu Unnur Þormóðsdóttir, Eyþór H. Ólafsson, Guðmundur Þór Guðjónsson, Aldís Hafsteinsdóttir, Herdís Þórðardóttir,  Róbert Hlöðversson og Ellen Ýr Aðalsteinsdóttir.
Ennfremur sat fundinn Hulda Sigurðardóttir sem ritaði fundargerð í tölvu.

Forseti bæjarstjórnar, Unnur Þormóðsdóttir,  setti fund og stjórnaði. 

Forseti leitaði eftir athugasemdum um fundarboð.
Dagskrá:

1. 
Fundargerðir

1.1. Bæjarráðs frá 11. og 18. september og 2. október 2008.
1.2. Skipulags- og byggingarnefndar frá 2. og  23. september 2008.

1.3. Félagsmálanefndar frá 9. september 2008.

1.4. Úthlutunarnefnd menningamálanefndar frá 9. september 2008.

1.5. Umhverfisnefnd frá 6. október 2008.

1.6. Atvinnumálanefnd frá 26. september 2008.

2. Endurskoðuð fjárhagsáætlun ársins 2008.

3. Samþykkt um byggingargjöld í Hveragerði, fyrri umræða.
4. Samþykkt um stjórn Hveragerðisbæjar og fundarsköp bæjarstjórnar, fyrri umræða.

5. Fundargerðir til kynningar.


5.1. Bæjarstjórnar frá 4. september 2008.

Hér var gengið til dagskrár.
Í upphafi fundar las bæjarstjóri eftirfarandi yfirlýsingu fyrir hönd bæjarstjórnar allrar:

Bæjarstjórn Hveragerðisbæjar vill, í ljósi þeirra atburða sem orðið hafa  undanfarna daga í efnahagsumhverfi landsins og eiga  eftir að hafa veruleg áhrif á efnahagsástand þjóðarinnar, taka af öll tvímæli um að rekstur sveitarfélagins og sú grunnþjónusta sem sveitarfélagið veitir verði tryggð með öllum tiltækum ráðum.  Velferð Hvergerðinga mun ávallt verða höfð að leiðarljósi í þeirri vinnu.  

Við Hvergerðingar búum í samfélagi þar sem vel rekin fyrirtæki og stofnanir mynda burðarásinn í atvinnulífi bæjarbúa.  Samfélagið er sterkt og sameiningarmáttur Hvergerðinga mikill.  Saman munum við takast á við þann vanda sem blasir við með það eitt að markmiði að Hveragerðisbær muni hér eftir sem hingað til veita íbúum sínum góða þjónustu ásamt því að skapa þeim umhverfi sem nært getur sál og líkama í þeim umhleypingum sem nú ganga yfir. 

Sveitarfélögin í landinu eru mikilvægir þátttakendur í hagkerfi landsins.  Þau eru annar stærsti vinnuveitandi landsins og bera að stórum hluta uppi velferðarþjónustu hins opinbera. Sem slík munu þau taka þátt í þeim aðgerðum sem nauðsynlegar  eru til að fjármálaumhverfi landsins komist aftur á réttan kjöl.  Náið samráð ríkis og sveitarfélaga á þessu sviði er nauðsynlegt eigi árangur að nást og að rekstur sveitarfélaga verði tryggður til framtíðar. 

1. Fundagerðir;

1.1. Bæjarráðs frá 11.  september 2008.


Enginn tók til máls.


Fundargerðin samþykkt samhljóða.
1.2. Bæjarráðs frá 18. september 2008.


Enginn tók til máls.


Fundargerðin samþykkt samhljóða.

1.3. Bæjarráðs frá 2. október 2008.
Aldís Hafsteinsdóttir óskaði eftir því að liður 2.3 yrði afgreiddur sérstaklega.  Varamaður hennar Birkir Sveinsson tók sæti á fundinum á meðan.

Enginn tók til máls.
Liður 2.3 samþykktur samhljóða.


Birkir Sveinsson vék af fundi og Aldís Hafsteinsdóttir tók aftur sæti á fundinum.

Fundargerðirnar samþykktar samhljóða.

Eftirtaldir tóku til máls: Herdís Þórðardóttir, Aldís Hafsteinsdóttir og Guðmundur Þór Guðjónsson.

Bæjarstjórn samþykkti að héðan í frá yrðu fundargerðir starfshópa lagðar fram til kynningar í bæjarstjórn í staðinn fyrir bæjarráð.
1.4. Skipulags- og byggingarnefndar frá 2. og  23. september 2008.
Enginn tók til máls.
Fundargerðir samþykktar samhljóða.
1.5. Félagsmálanefndar frá 9. september 2008.


Meðfylgjandi fundargögnum er framkvæmdaáætlun Hveragerðisbæjar 


á sviði barnaverndar 2008-2010 sem unnin er af félagsmálanefnd.
Eftirtaldir tóku til máls: Aldís Hafsteinsdóttir og Unnur Þormóðsdóttir.
Fundargerðin samþykkt samhljóða og þar með framkvæmdaáætlun Hveragerðisbæjar á sviði barnaverndar 2008-2010.
Bæjarstjórn vill þakka starfsmönnum bæjarins og nefndinni vel unnin störf við gerð framkvæmdaáætlunarinnar.
1.6. Úthlutunarnefndar menningarmálanefndar frá 9. september 2008.
Eftirtaldir tóku til máls: Herdís Þórðardóttir og Guðmundur Þór Guðjónsson.
Fundargerðin samþykkt samhljóða.
1.7. Umhverfisnefnd frá 6. október 2008
Eftirtaldir tóku til máls:  Ellen Ýr Aðalsteinsdóttir, Herdís Þórðardóttir, Unnur Þormóðsdóttir, Aldís Hafsteinsdóttir, Eyþór H. Ólafsson og Guðmundur Þór Guðjónsson.
Bæjarstjórn mun taka tillögur umhverfisnefndar til athugunar og vísar þeim tillögum sem fram koma í fundargerðinni til þeirrar vinnu.  Varðandi lið 4.5 þá vísar bæjarstjórn tillögu umhverfisnefndar til skipulags- og bygginganefndar. 

Fundargerðin að öðru leyti samþykkt samhljóða.

Minnihluti lagði fram eftirfarandi tillögu varðandi lið 1.5 - Hundasvæði:
Minnihluta A-listans hugnast eigi þessi tillaga þar sem hér er um framtíðar byggingarland að ræða og leggur til að mannvirkja- og umhverfisfulltrúa verði falið að leita varanlegrar lausnar á þessu máli.  Bráðabirgðalausnir á þessu sem og öðrum sviðum reynast jafnan dýrkeyptar. 

Herdís Þórðardóttir

Róbert Hlöðversson
Ellen Ýr Aðalsteinsdóttir
Kl. 17:18 var gert fundarhlé.

Kl. 17:27 var fundi haldið áfram

Tillaga minnihluta var felld með eftirfarandi bókun:

Meirihluti telur enga annmarka á því að mannvirkja- og umhverfisfulltrúi ræði við landeigendur að Sólborgarsvæðinu um þetta mál. Jafnframt kanni fulltrúinn til þrautar möguleika á viðrunarsvæði hunda á landspildu bæjarfélagsins í Ölfusinu auk annarra kosta.


Aldís Hafsteinsdóttir


Unnur Þormóðsdóttir


Guðmundur Þór Guðjónsson


Eyþór H. Ólafsson

Minnihluti lagði fram eftirfarandi tillögu vegna liðar 1.5 - Blómasýning

Minnihluti A-listans leggur til í ljósi atburða síðustu daga að mannvirkja- og umhverfisfulltrúi leggi fram kostnaðaráætlun vegna þessa verkefnis áður en lengra er haldið.

Herdís Þórðardóttir


Róbert Hlöðversson


Ellen Ýr Aðalsteinsdóttir
Meirihluti samþykkir tillögu minnihlutans og mun kostnaðaráætlun liggja fyrir við gerð fjárhagsáætlunar.
1.8. Atvinnumálanefndar frá 26. september 2008.
Eftirtaldir tóku til máls: Eyþór H. Ólafsson, Herdís Þórðardóttir, Aldís Hafsteinsdóttir og Guðmundur Þór Guðjónsson.
Fundargerðin samþykkt samhlóða.
2. Endurskoðuð fjárhagsáætlun ársins 2008.
Bæjarstjóri kynnti áætlunina sem gerir ráð fyrir aukningu í tekjum um 51 milljón króna og munar þar mestu um auknar skatttekjur sem væntanlega munu nema um 40 milljónum króna. Því stefna heildartekjur samstæðu í að verða rúmlega 1.232 milljónir króna en rekstrargjöld án afskrifta nema nú tæplega 1.078 milljónum króna.  EBIDTA Hveragerðisbæjar er því rétt tæplega 155  milljónir króna.  Þegar tekið hefur verið tillit til afskrifta eigna þá er niðurstaða reksturs bæjarins án fjármagnsliða jákvæð uppá tæplega 105  milljónir króna.  Rekstrarniðurstaða að teknu tillit til fjármagnsliða(vaxta og verðbóta) er neikvæð uppá tæplega 121 milljón króna.  Því má glögglega sjá að hækkun verðbótaþáttar lífeyrisskuldbindinga ásamt verðbótum á lánasafni bæjarins gerir að verkum að upphafleg áætlun um jákvæða niðurstöðu bæjarsjóðs næst ekki.  Við gerð fjárhagsáætlunar fyrir árið 2008 var gert ráð fyrir 4,5% verðbólgu en við síðustu mælingu var gert ráð fyrir 14,5% verðbólgu og miðast endurskoðuð fjárhagsáætlun við þá tölu.  

Nettó fjárfesting ársins mun nema um 230 milljónum króna og tekin verða ný langtímalán 270 milljónir króna. Aftur á móti munu afborgarnir langtímalána nema um 95 milljónum króna. Langtímalán samstæðu munu hækka á milli ára um 299 milljónir króna og skýrist það annars vegar af nýrri lántöku en ekki síður af hækkandi verðbólgu.  Langtímaskuldir samstæðu Hveragerðisbæjar munu því nema 1.118 milljónum um næstkomandi áramót.  Þrátt fyrir hækkandi verðbólgu þá er handbært fé  frá rekstri jákvætt um rúmar 37 milljónir króna en þá hefur verið tekið tillit til fjármögnunar bæjarins vegna kaupa bæjarins á Ullarþvottastöðinni sem námu 95,5 milljónum króna. 

Meirihluti Sjálfstæðismanna lagði fram eftirfarandi bókun:

Hveragerðisbær hefur ekki farið varhluta af því umróti sem ríkt hefur á fjármálamörkuðum landsins.  Endurskoðuð fjárhagsáætlun sýnir svo ekki er um villst að rekstur bæjarfélagsins er góður en gert er ráð fyrir að veltufé frá rekstri verði tæplega 109 milljónir króna.  10% hærri verðbólga en gert var ráð fyrir í áætlun gerir að verkum að vaxtagjöld og verðbætur rekstrarreiknings eru 120 milljónum króna hærri en gert var ráð fyrir.  Sem er nákvæmlega sama tala og skilar sér niður í tap af rekstri bæjarins.  Tekjur vegna sölu eigna verða engar en forsendur í samfélaginu hafa breyst þannig að ekki er lengur hægt að gera ráð fyrir tekjum af slíku. 

Við vonum að bönd náist á verðbólguna á allra næstu mánuðum,  ennfremur er lífsnauðsynlegt fyrir fyrirtækin og sveitarfélögin í landinu að stýrivextir séu lækkaðir.  Erfitt er að gera áætlanir og halda sjó í rekstri þegar árar með þeim hætti sem nú gerir.  Lögð verður áhersla á ítrasta aðhald í rekstri stofnana bæjarins en með því búumst við við því að niðurstaða ársins verði sem líkust því sem hér er lagt fram.  



Aldís Hafsteinsdóttir



Eyþór H. Ólafsson



Unnur Þormóðsdóttir



Guðmundur Þór Guðjónsson

Eftirtaldir tóku til máls: Herdís Þórðardóttir, Guðmundur Þór Guðjónsson, Róbert Hlöðversson, Unnur Þormóðsdóttir og Aldís Hafsteinsdóttir.
Endurskoðuð fjárhagsáætlun borin upp og samþykkt með atkvæðum meirihluta.

Minnihluti situr hjá með eftirfarandi bókun:
Samkvæmt endurskoðaðri fjárhagsáætlun 2008 er ljóst að vaxtagjöld og verðbætur fara 110 milljónir króna fram úr áætlun sem má rekja til verðlagsþróunar undanfarinna mánaða. Skatttekjur bæjarins eru hins vegar að aukast um 51 milljón króna umfram áætlun.  Gert er ráð fyrir rúmlega 120 milljóna króna rekstrarhalla sem er 220 milljón króna neikvæður viðsnúningur frá árinu 2007.  

 

Í fjárhagsáætlun ársins 2008 gerði meirihluti sjálfstæðismanna ráð fyrir 407 milljón króna fjárfestingum.  Samkvæmt endurskoðaðri fjárhagsáætlun er gert ráð fyrir frestun á 237 milljón króna framkvæmdum sem er 58% niðurskurður á áætluðum framkvæmdum. Því hljóðar fjárfestingaráætlun einungis upp á  170 milljónir króna á árinu.  Lántaka ársins er hins vegar þegar orðin 270 milljónir króna. Í ljósi þessa alls vekur það furðu að bæjarsjóður skuli ekki sýna betri rekstrarniðurstöðu en raun ber vitni. Fjárfestingaáætlun vekur upp ákveðnar væntingar hjá bæjarbúum um framkvæmdir og mikilvægt er að bregðast ekki trausti bæjarbúa með því að standa ekki við gerðar fjárfestingaáætlanir eins og meirihluti sjálfstæðismanna hefur því miður gert s.l. tvö ár.  Minnihluti A-listans hvetur meirihluta sjálfstæðismanna til að gera raunhæfa fjárfestingaáætlun fyrir árið 2009 og standa við gefin loforð gagnvart bæjarbúum. 


Herdís Þórðardóttir


Róbert Hlöðversson


Ellen Ýr Aðalsteinsdóttir
Kl. 18:05 var gert fundarhlé.
Kl. 18:21 var fundi haldið áfram.
Meirihluti leggur fram eftirfarandi bókun:

Meirihlutinn vill benda á að niðurstaða rekstrar án fjármagnsliða er jákvæð um 104 milljónir króna.  Verðbólga í landinu hefur farið úr böndum á árinu og veldur það neikvæðri afkomu rekstrar.  Aftur á móti viljum við benda á að bæjarsjóður er ekki með nein lán í erlendri mynt sem undir þessum kringstæðum er jákvætt.

Varðandi misskilning minnihlutans vegna fjárfestinga á árinu viljum við benda á að kaupin á Ullarþvottastöðinni voru gjaldfærð á árinu 2007 en greidd og fjármögnuð með langtímaláni á árinu 2008.  Það skýrir þann mun sem minnihlutinn undrast svo mjög.  


Aldís Hafsteinsdóttir



Eyþór H. Ólafsson



Unnur Þormóðsdóttir


Guðmundur Þór Guðjónsson
Kl. 18:23 var gert fundarhlé.
Kl. 18:38 var fundi haldið áfram.

Minnihluti leggur fram eftirfarandi bókun:


Minnihluti hefur á engan hátt misskilið fjárhagsáætlun meirihluta sjálfstæðismanna. 


Í áætluninni var gert ráð fyrir 407 milljón króna fjárfestingum. Inn í þeirri áætlun 
voru ekki kaupin á Ullarþvottastöðinni sem gerð voru 2007 og færð til gjalda 2008. 
Þau kaup koma því ekki fjárfestingaáætlun 2008 við.   Því stendur fyrri bókun 
minnihluta.

 

Herdís Þórðardóttir



Róbert Hlöðversson


Ellen Ýr Aðalsteinsdóttir
3. Samþykkt um byggingargjöld í Hveragerði, fyrri umræða.

Lagðar fram til fyrri umræðu breytingar við gildandi samþykkt um byggingargjöld í Hveragerði. Breytingar felast helstar í því að grein 13, endurgreiðsluskilmálar er færð til samræmis við gildandi lög og 17. greinin er leiðrétt til samræmis við töluliði. 

Eftirtaldir tóku til máls: Aldís Hafsteinsdóttir, Eyþór H. Ólafsson, Róbert Hlöðversson og Herdís Þórðardóttir.

Bæjarstjórn samþykkir að vísa samþykkt um byggingagjöld til síðari umræðu bæjarstjórnar.
Minnihluti lagði fram eftirfarandi ábendingu: 
Eins og skýrt kemur fram í sveitastjórnarlögum er sveitastjórnum óheimilt að innheimta gjöld fyrir þjónustu sem ekki hefur verið innt af hendi. Í ljósi þess leggur minnihluti til, fyrir síðari umræðu, að leyfis- og þjónustugjöld tæknideildar verði endurgreidd, þ.e. sá hluti gjaldsins sem sannanlega hefur ekki verið veitt þjónusta fyrir.

Herdís Þórðardóttir



Róbert Hlöðversson


Ellen Ýr Aðalsteinsdóttir
4. Samþykkt um stjórn Hveragerðisbæjar og fundarsköp bæjarstjórnar, fyrri umræða.

Lögð fram til fyrri umræðu samþykkt um stjórn Hveragerðisbæjar og fundarsköp bæjarstjórnar ásamt drögum að erindisbréfum fyrir nefndir bæjarins.  Starfshópur hefur undanfarna mánuði unnið að þessum tillögum í kjölfar úttektar Parex á stjórnskipulagi bæjarins.  Byggja tillögur hópsins á úttektinni og því skipuriti sem þar var samþykkt.  Helstu breytingar felast í því að nefndir bæjarins munu verða fimm, velferðarnefnd, menningar-, íþrótta- og frístundanefnd, fræðslunefnd, mannvirkja- og umhverfisnefnd og skipulags- og bygginganefnd.  Hver nefnd mun hafa starfsmann úr stjórnendahópi bæjarins.  Í kjölfar þessara breytinga munu aðrar nefndir verða lagðar niður.  

Eftirtaldir tóku til máls: Aldís Hafsteinsdóttir, Unnur Þormóðsdóttir, Róbert Hlöðversson, Guðmundur Þór Guðjónsson og Herdís Þórðardóttir
Bæjarstjórn samþykkir að vísa samþykkt um stjórn Hveragerðisbæjar og fundarsköp bæjarstjórnar til síðari umræðu bæjarstjórnar.
5. Fundargerðir til kynningar;
5.1. Bæjarstjórnar frá 4. september 2008.
Fundargerðin upp lesin og samþykkt samhljóða.

Fleira ekki gert og fundi slitið kl. 19:21
	Unnur Þormóðsdóttir, (sign).

		Herdís Þórðardóttir,
Róbert Hlöðversson, (sign).


	Eyþór H. Ólafsson, (sign).

		Ellen Ýr Aðslsteinsdóttir, (sign).


	Guðmundur Þór Guðjónsson,  (sign)

Aldís Hafsteinsdóttir, (sign)
		
	Hulda Sigurðardóttir, (sign).

